
Alija Izetbegović rodio se 8. augusta 1925. godine u Bosanskom 

Šamcu. Kada je imao tri godine, njegova porodica seli se u 

Sarajevo. U Sarajevu, nakon završenog osnovnog školovanja, 

Alija Izetbegović upisuje Prvu mušku realnu gimnaziju. 

Bosna i Hercegovina se u tim godinama nalazila u sastavu 

Kraljevine Srba, Hrvata i Slovenaca, koja je nastala kao rezul-

tat Prvoga svjetskog rata i Versajskog ugovora. Monarhistička 

Jugoslavija, s centralističkim društveno-političkim uređenjem, 

zastupala je ideju da postoji samo jedan narod podijeljen na tri 

„plemena“: Srbe, Hrvate i Slovence. Bosanskim pravoslavcima, 

katolicima i muslimanima ostavljena je opcija da se opredijele 

ili kao Srbi ili kao Hrvati. Takva opcija bila je posebno nepri-

hvatljiva muslimanima, Bošnjacima.

U Prvom svjetskom ratu Bosna i Hercegovina je kao 

neposredno ratno poprište pretrpjela ogromne žrtve i 

razaranja. Najviše su nastradali bosanski muslimani, a njihovo 

stradanje nastavilo se i u godinama nakon južnoslavenskog 

ujedinjenja. Težak položaj u novoj zajedničkoj državi 

uzrokovao je nekoliko valova seobe Bošnjaka prema Turskoj.

U toku postojanja zajedničke države, Bosna i Hercegovina 

konstantno je stagnirala u svakom pogledu, a vrhunac takve 

politike bilo je brisanje njenih historijskih granica 1929. godi-

ne. Te godine država dobija novo ime – Kraljevina Jugoslavi-

ja, a Bosna i Hercegovina grubo je podijeljena i rascjepkana na 

četiri banovine, u kojima je bosansko muslimansko stanovniš-

tvo pretvoreno u manjine, bez mogućnosti da donosi odluke o 

vlastitoj sudbini. Muslimanima je ukinuta vjerska, vakufska i 

prosvjetna samouprava za koju su se bili izborili još u perio-

du Austro-Ugarske uprave Bosnom i Hercegovinom. Sjedište 

Islamske zajednice je 1930. godine prebačeno, na nekoliko go-

dina, iz Sarajeva u Beograd. 

Najistaknutije ličnosti tog vremena koje su se borile za bolji i 

dostojanstveniji položaj bosanskih muslimana unutar zajed-

ničke države bili su dr. Mehmed Spaho, kao vođa Jugoslaven-

ske muslimanske organizacije, i reisu-l-ulema Džemaludin-ef. 

Čaušević. Ova situacija, u periodu teške nacionalne dezorijen-

tiranosti, opće indiferentnosti te nedostatka intelektualne elite, 

dodatno je pogoršana nerazjašnjenom smrću muslimanskog 

lidera Mehmeda Spahe.

Borba onih koji su zastupali interese Bosne i Hercegovine, a oso-

bito muslimana, svodila se na političko manevriranje između 

srbi janskih i hrvatskih nacionalističkih interesa, odnosno njihovo-

ga konstantnoga dokazivanja „svoga prava“ na njenu teritoriju. 

Jačanjem hrvatskih političkih partija, a kao jedan od načina 

da se prevladaju srpsko-hrvatski sukobi, potpisan je 1939. 

godine sporazum koji je rezultirao novim razgraničenjem 

između Srba i Hrvata, a na račun Bosne i Hercegovine. 

Ona je, ionako već rascjepkana deset godina ranije, sada i 

formalno podijeljena od susjeda, a da njene građane niko 

ništa nije pitao. 

Ovaj sporazum između Srba i Hrvata o međusobnom razgra-

ničenju na račun Bosne i Hercegovine izazvao je val prote-

sta, kojima su bosanski muslimani tražili autonomiju Bosne 

i Hercegovine. Ideju autonomije i jedinstva bosanskoherce-

govačkih naroda podržavala je i ljevičarska omladina, koju su 

činili studenti različitih nacija.

Zahvaljujući studentskim otvorenim pismima upućenim 1937, 

1938. i 1939. godine u komunističku terminologiju uvodi se 

izraz „narodi Bosne i Hercegovine“. Time se stvara osnova za 

ideju o „narodnoj autonomiji Bosne i Hercegovine“, iza koje 

su stali bosanskohercegovački komunisti. Upravo ovakav 

stav utjecao je da u narednim ratnim godinama (1941–1945) 

veliki broj Bošnjaka pruži podršku i učestvuje u Narodno-

oslobodilačkom ratu, koji je predvodila Komunistička partija 

Jugoslavije (KPJ). 

Tih godina razvoj komunizma, kao društvene ideologije, imao 

je snažan odjek i u Bosni i Hercegovini, gdje je Komunistička 

partija privlačila sve veći broj pristalica. 

Alija Izetbegović će također kratko vrijeme biti privučen 

idejama Saveza komunističke omladine Jugoslavije (SKOJ). 

Zapravo, on još kao učenik gimnazije, podržavajući ideje 

o socijalnoj jednakosti i antifašizmu, potpada pod utjecaj 

komunističke misli. Međutim, odbijajući koncept „svemira 

bez Boga“, brzo napušta te krugove. Kao petnaestogodišnji 

mladić priključuje se grupi maturanata u sarajevskoj Prvoj 

gim naziji koji su se okupljali oko Muslimanskog društva 

„Trezvenost“. Cilj Društva bila je borba protiv alkoholizma, ali 

i očuvanje identiteta muslimana u postojećem okruženju, te 

afirmiranje pozitivne prošlosti. 

Tih predratnih godina ti gimnazijalci razmišljali su i o osniva-

nju posebne organizacije, planirajući aktivnosti na kulturnom 

preporodu muslimana. Kraljevina Jugoslavija ubrzo se ras-

pala, a oni nikada nisu dobili odobrenje za legalno djelovanje.

Porodica Izetbegović doselila se u Bosnu 
iz Beograda, odakle je zajedno s drugim 
muslimanima protjerana polovinom 
19. stoljeća. Upravo formiranjem naselja od 
doseljenika iz Beograda nastao je Bosanski 
Šamac. Dugogodišnji gradonačelnik Bosanskog 
Šamca i dedo budućeg predsjednika Alije 
Izetbegovića bio je jedan od tih prognanika. 
On je služio vojsku u Turskoj, a u Istanbulu je 
upoznao djevojku Sidiku kojom se i oženio.

U vrijeme Prvoga svjetskog rata 
Mustafa Izetbegović se kao vojnik 
borio na italijanskom frontu – na 
Piavi. Tu je bio teško ranjen, a 
posljedice je osjećao do kraja života. 
Stanovništvo Bosne i Hercegovine, 
svih vjerskih pripadnosti, tokom 
rata se uglavnom borilo u sastavu 
austrougarskih vojnih jedinica.

Mustafa Izetbegović, otac Alije Izetbegovića, 
bio je trgovac. Doživjevši poslovni neuspjeh 
bankrotira, te se odlučuje zajedno s porodicom 
preseliti u Sarajevo kako bi djeci mogao 
osigurati školovanje. 

Alijina majka Hiba i otac Mustafa – treći slijeva 

Fotografija iz gimnazijskih dana. Alija Izetbegović – treći 
slijeva u gornjem redu 

Mustafa Izetbegović, osim Alije, imao je još petero djece. Alija je imao tri sestre, jednog mlađeg 
brata i dva polubrata iz očevog prvog braka. Tri godine nakon rođenja Alije Izetbegovića, 1928. 
godine, cijela porodica preselila se iz Bosanskog Šamca u Sarajevo. U Sarajevu je Alija Izetbegović 
završio Prvu mušku realnu gimnaziju. 

Porodična fotografija iz 1934. godine: Pored oca i majke sa strana stoje sestre Nafija i Hajrija, 
ispred su sestra Arzija i brat Nurudin, u pozadini polubraća Sabrija i Bahrija, dok je Alija u sredini. 

Period Drugoga svjetskog rata donio je još veća stradanja 

narodima u Bosni i Hercegovini. 

U aprilu 1941. godine skupina ustaša koja je u to vrijeme 

bila na vlasti u Hrvatskoj, na osnovu dogovora ministara 

vanjskih poslova Njemačke i Italije, proglašava Nezavisnu 

Državu Hrvatsku (NDH), u čiji sastav pripajaju teritoriju 

Bosne i Hercegovine. Unutar NDH nastojalo se zabraniti 

bilo kakvo spominjanje posebnosti bosanske države, 

kao i posebnosti bosanskih muslimana koji su zvanično 

smatrani Hrvatima. Odmah nakon proglašenja, NDH je 

počela provoditi genocid nad bosanskohercegovačkim 

stanovništvom vršeći strašne zločine kojima su najviše  

bili izloženi Jevreji, Srbi i Romi. Od zločina nisu bili 

pošteđeni ni Bošnjaci i Hrvati koji se nisu slagali s 

ustaškom politikom.

Paralelno s ovim događajima, na teritorijama gdje su 

djelovale snage četničkog pokreta Draže Mihailovića, 

provođen je genocid nad muslimanima. Kao dio politike 

četničkog pokreta, čiji je cilj bio „očistiti zemlju od 

nesrpskih elemenata“, najstravičniji zločini počinjeni 

su na teritorijama istočne i zapadne Bosne, istočne 

Hercegovine te u Sandžaku. 

Oružanu borbu protiv NDH i okupacije, a pod parolom 

„bratstva i jedinstva“, predvodila je KPJ. Bosna i 

Hercegovina, kao centar Narodnooslobodilačke borbe 

naroda Jugoslavije, gdje su se odvijale najznačajnije bitke, 

imala je poseban značaj. Od ukupnoga broja žrtava rata na 

području cijele Jugoslavije, približno polovina njih stradala 

je na teritoriji Bos ne i Hercegovine.

Kao rezultat bosanskohercegovačke uloge u 

Narodnooslobodilačkom pokretu (NOP), 25. novembra 

1943. godine u Mrkonjić-Gradu održano je Prvo zasjedanje 

Zemaljskog antifašističkog vijeća narodnog oslobođenja 

Bosne i Hercegovine (ZAVNOBiH). Tada je potvrđen 

kontinuitet bosanskohercegovačke državnosti, odnosno 

obnovljeni su temelji državnosti Bosne i Hercegovine. 

Ovaj datum smatra se jednim od najznačajnijih u novijoj 

bosanskohercegovačkoj historiji, te se obilježava  

kao Dan državnosti. 

Alija Izetbegović 40-ih godina 
prošlog stoljeća

„U višim razredima gimnazije, 
učenje sam u potpunosti 
zamijenio čitanjem. U 
osamnaestoj i devetnaestoj 
godini pročitao sam sva važnija 
djela evropske filozofije. 
Hegel mi se tada nije sviđao. 
Kasnije ću promijeniti 
mišljenje. Naročiti uticaj na 
mene  ostavila je Bergsonova 
‘Stvaralačka evolucija‘, 
Kantova ‘Kritika čistog uma‘ 
i dvotomna Spenglerova 
‘Propast Zapada‘.“ (Alija 
Izetbegović, „Sjećanja“, 2001)

Predstavnici svih bosanskohercegovačkih naroda su 

kroz ZAVNOBiH istakli kako Bosna i Hercegovina nije „ni 

srpska, ni hrvatska, ni muslimanska“, nego „i srpska i 

hrvatska i muslimanska“ zemlja. Zagarantirana je puna 

ravnopravnost svih triju naroda, te je iskazano opredjeljenje 

da narodi Bosne i Hercegovine ne žele povratak na staro 

stanje, u kojem je Bosna i Hercegovina, kao pokrajina, 

bila ugnjetavana od „velikosrpske i velikohrvatske 

gospode“. Odlukama Drugog zasjedanja ZAVNOBiH-a, 

održanog 1944. godine u Sanskom Mostu, Bosna i 

Hercegovina konstituirana je kao federalna jedinica buduće 

jugoslavenske državne zajednice. Zahvaljujući svojoj 

istaknutoj antinacionalističkoj i antifašističkoj ulozi, KPJ je 

sticala sve veći broj pristalica među stanovništvom  

Bosne i Hercegovine.

Nažalost, na Drugom zasjedanju AVNOJ-a, održanom 

29. novembra 1943. godine u Jajcu, kada su udareni temelji 

nove, socijalističke Jugoslavije, bosanskohercegovačkim 

muslimanima nije priznata njihova autohtona nacionalnost, 

što je u bitnome odredilo njihovu daljnju polustoljetnu tešku 

i neizvjesnu sudbinu.

Neposredno pred raspad stare Jugoslavije, 1941. godine, 

Alija Izetbegović prisustvovao je osnivačkoj skupštini 

organizacije „Mladi Muslimani“, a čiji je osnovni cilj bio rad 

na vjerskom i nacionalnom osvješćivanju te emancipaciji 

muslimanskog stanovništva. Bio je to pokušaj da se 

„traganjem za porijeklom dođe do samih korijena“. Nije 

to bilo toliko traganje za nacijom koliko za duhovnim 

ishodištima muslimana u Bosni. 

Početkom četničkih pokolja po istočnoj Bosni, pripadnici 

Organizacije, među kojima je bio i Alija Izetbegović, bave 

se humanitarnim aktivnostima. Rade na zbrinjavanju 

i pomaganju izbjeglog stanovništva, štite progonjene 

muslimane od četničkih i ustaških zločina  

te sudjeluju u saniranju razrušenih domova i  

džamija u istočnoj Bosni.

Završetkom gimnazijskog školovanja (1944), Alija 

Izetbegović je, prema zakonima ustaškog režima NDH,  

bio obavezan da se javi u domobrane, što je on odbio. 

Odlučuje biti vojni bjegunac, te se sakriva prvo u  

Sarajevu, a potom bježi u Posavinu.

Ni u to vrijeme nije bila dozvoljena legalna registracija 

„Mladih Muslimana“, s obzirom na to da se oni nisu htjeli 

pridružiti „Ustaškoj mladeži“. Rješenje su pronašli u 

Udruženju ilmije „El Hidaja“, kao njen 

omladinski ogranak. 

„El Hidaja“ je kao jedini cilj imala sačuvati identitet i 

egzistenciju bosanskih muslimana. Bez obzira na njen 

prilično pragmatični karakter i neopredijeljenost u 

pogledu savezništva s Narodnooslobodilačkim pokretom 

pod vodstvom KPJ, „El Hidaja“ je stala iza jednog od 

najhrabrijih građanskih dokumenata koji su nastali 

u Evropi tokom Drugoga svjetskog rata. Riječ je o 

rezolucijama potpisanim u Sarajevu, Banjoj Luci, Tuzli, 

Mostaru, Zenici, Bijeljini, Prijedoru, Bugojnu i Bosanskoj 

Dubici, a moguće i u još nekim gradovima Bosne i 

Hercegovine. Najznačajnija imena bosanske muslimanske 

inteligencije i drugih uglednika uputila su javni protest 

protiv progona nedužnog stanovništva, tražeći da se 

ustaški zločini nad Srbima i Jevrejima sankcioniraju. Bio 

je to akt građanske i islamske svijesti. Bez obzira na tu 

činjenicu, čak su se i mnogi od potpisnika rezolucije našli 

na meti nove komunističke vlasti po oslobođenju zemlje 

od fašizma. 

Pobjeda nad fašizmom, nažalost, nije donijela jednaka 

prava svima, a pogotovo ne građanskim strujama, koje su 

za cilj imale i afirmaciju svog vjerskog identiteta. Razlozi 

za takvu politiku bili su posljedica socijalističke revolucije, 

koja se odvijala paralelno s Narodnooslobodilačkim ratom. 

S obzirom na to da se u poratnim godinama društveno 

uređenje Jugoslavije gradilo po uzoru na društveni sistem 

u SSSR-u, između ostaloga podržavala se ideja o brzom 

izumiranju nacija, ali i religija. „Mladim Muslimanima“ nije 

bilo moguće legalno se registrirati ni poslije oslobođenja 

zemlje. Naprotiv, zbog svojih aktivnosti na buđenju vjerske 

svijesti, već 1946. godine počinju hapšenja pripadnika ove 

organizacije, a među njima i Alije Izetbegovića. 

Nakon kratkotrajnog lutanja Alija Izetbegović priključio se skupini „Mladi 
Muslimani“, te se posvetio izučavanju islama. Pripadnici ovog pokreta tragali su za 
načinom izlaska muslimana iz podređenog i obespravljenog položaja, smatrajući 
kako je nužno, prije svega, vratiti se porukama izvornog islama.

S prijateljima. Fotografija 
je snimljena 40-ih godina 
prošlog stoljeća. 

Skupina „Mladih muslimana“ 40-ih godina (Alija Izetbegović drugi slijeva u drugom redu)

„Kur'an i islam su odveć važne stvari da bismo ih mogli prepustiti samo hodžama.“ (Alija 
Izetbegović, „Moj bijeg u slobodu: bilješke iz zatvora: 1983–1988“, 1999)

Alija Izetbegović (peti 
zdesna u gornjem redu) 
s prijateljima 40-ih 
godina prošlog stoljeća

Jedna od akcija „Mladih Muslimana“: Izetbegović je zajedno s 
prijateljima odlazio na teritorije na kojima su muslimani bili 
napadani i ubijani, te nosio humanitarnu pomoć ili pomagao u 
izbavljanju najmlađih i nemoćnih iz četničkog okruženja. S puta u 
Ustikolinu, 1943. godine – Alija Izetbegović, drugi slijeva, gornji red

Na putu Goražde – Ustikolina, 24. maj 1943. 
godine; slijeva nadesno: Edhem Šahović, 
Alija Izetbegović, Džemil Sabrihafizović i 
Hilmo Ćerimagić

Halida i Alija Izetbegović,  
1943–1944.

Suprugu Halidu upoznao je u 
vrijeme rata, kada je imao 18 
godina. U knjizi „Sjećanja“ piše: 
„Dok je narod panično bježao u 
podrume i skloništa, Halida i ja 
bismo ostajali na ulici i sjedali 
na neki kamen ili najbližu klupu, 
uvjereni da nam se ništa ne 
može dogoditi. Nas dvoje smo 
sigurno bili jedini u Gradu koji 
su se radovali zvuku sirena što 
najavljuju mogući napad.”

Oslobođenjem države od fašizma, komunističke vlasti 

obračunavale su se sa svima onima za koje bi procijenili da 

su potencijalni neprijatelji novog društvenog sistema. Na listi 

se našao i pokret „Mladi Muslimani“, koji je u toku rata uspio 

okupiti više hiljada mlađih ljudi oko ideje koju novi sistem nije 

prihvaćao. Njihovo djelovanje uglavnom se svodilo na pisanje i 

objavljivanje članaka u kojima su afirmirali islamski pogled na 

svijet i na vrijeme u kojem žive. Bio je to period intenzivnijeg 

protežiranja ateizma, kojem su se pripadnici „Mladih 

Muslimana“ odlučno suprotstavljali. Među onima koji su javno 

digli glas protiv takve prakse, a smatrajući to i napadom na 

samu egzistenciju muslimanskog bića u Bosni i Hercegovini, 

bio je i Alija Izetbegović. 

Izetbegović je u jesen 1945. godine došao u otvoreni sukob s 

članovima SKOJ-a na skupštini tada još nezabranjenog Musli-

manskog kulturnog društva „Preporod“. On se vrlo oštrim go-

vorom suprotstavio ideji da članovi SKOJ-a preuzmu rad ovoga 

kulturnog društva. To je dovelo do prekida skupštine, te fizičkog 

obračuna, nakon kojeg je Alija Izetbegović priveden u policijsku 

stanicu, gdje je cijelu noć proveo u podrumu. Tom prilikom za-

prijećeno mu je da će se njegov rad ubuduće strogo pratiti. 

Ubrzo je uslijedio odlazak u vojsku. Izetbegović je vojni rok u 

Jugoslavenskoj armiji služio u Sarajevu. Za vrijeme služenja 

vojnog roka uhapšen je zbog članstva u „neprijateljskoj orga-

nizaciji“, te, pod optužbom od tri tačke, predat javnom tužiocu 

VI armijske oblasti. Uprkos odbijanju da pred Vojnim sudom u 

Sarajevu prizna krivicu, osuđen je na tri godine zatvora.

Uslijedile su još teže godine za jugoslavensku zajednicu, 

s obzirom na sukob koji je izbio između Tita i Staljina. 

Borba protiv pristalica Informbiroa često je korištena i za 

obračune sa svim drugim „subverzivnim elementima“, pa 

su se na žestokom udaru ponovno našli ljudi okupljeni 

oko ideje pokreta „Mladih Muslimana”. Ovaj put, obračun s 

pripadnicima tog pokreta bio je mnogo brutalniji. U novom 

valu hapšenja 1949. godine, iza rešetaka su se našle stotine 

nedužnih mladića, a čak četverica optuženih osuđeni su na 

smrtnu kaznu. Moglo bi se reći da je Aliju Izetbegovića u 

tom periodu od takve sudbine spasila činjenica da se već 

nalazio u zatvoru. Bilo je to vrijeme straha, koje će u takvom 

obliku trajati do početka šezdesetih godina prošlog stoljeća. 

Nakon puštanja iz zatvora, Alija Izetbegović upisao je studij 

agronomije, a poslije dvije završene godine ispisuje se te 

upisuje i završava studij prava u Sarajevu. Zapošljava se prvo 

kao šef gradilišta u jednoj građevinskoj firmi, koja je radila 

na projektu izgradnje hidrocentrale u Crnoj Gori. Godine 

1962, nakon sto je položio advokatski ispit, počinje raditi kao 

pravni savjetnik u sarajevskoj „Niskogradnji“.

Poglavlje „Islam i znanost“ iz rada Alije 
Izetbegovića „Islam – ideologija života“

Nalog za hapšenje Alije Izetbegovića,  
1. marta 1946. godine

Tokom služenja vojnog 
roka 1946. godine, Alija 
Izetbegović uhapšen je i 
predat javnom tužitelju 
VI armijske oblasti. 

Dokument upućen javnom tužiocu VI armijske 
oblasti nakon hapšenja Alije Izetbegovića

Halida i Alija Izetbegović  
nakon vjenčanja 1949. godine

Porodična 
fotografija iz 
1956. godine

Lejla, Sabina i Bakir s ocem, porodična fotografija iz 1961. godine

Porodična fotografija, Sarajevo, 1962. godine. Te godine Alija Izetbegović 
položio je advokatski ispit i počeo raditi kao pravni savjetnik. 

Alija sa sinom 
Bakirom u Beogradu 
1964. godine 

Sredinom šezdesetih godina stanje u jugoslavenskoj 

zajednici počelo se popravljati. Zemlja se u političkom 

pogledu stabilizirala, tako da su i mnogi politički zatvorenici 

pušteni na slobodu. U tim godinama dolazi do velikog 

zaokreta u vanjskoj politici zemlje, pa Josip Broz Tito, kao 

odgovor na hladni rat, provodi politiku Pokreta nesvrstanih. 

Normaliziraju se odnosi sa SSSR-om, počinju ekonomska 

reforma i liberalizacija trgovine, dolazi do razvoja turizma, 

pojavljuju se nezavisna glasila, smijenjen je zloglasni šef 

Unutrašnje državne bezbjednosti (UDBA) i potpredsjednik 

države Aleksandar Ranković, dozvoljene su strane 

investicije kapitala do 49%. 

Pozitivne promjene u zemlji reflektiraju se i u Bosni i 

Hercegovini, pa se tako, konačno, nakon godina života bez 

priznatog identiteta, bosanskim muslimanima priznaje 

nacionalnost pod nezgrapnom formulacijom muslimana s 

velikim „M“. Do tada su se oni uglavnom morali izjašnjavati 

kao Srbi, Hrvati ili kao „neopredijeljeni“.

Politička borba za priznavanje „Muslimana“ trajala je od 1961. 

do 1971. godine.

U takvim okolnostima Alija Izetbegović nastavlja se druži-

ti i sretati sa svojim prijateljima s kojima razgovara o položa-

ju muslimana, ali bez nastojanja da djeluju kao organizirana 

skupina. Svoj rad na emancipaciji i identitetu bosanskih mu-

slimana nastavio je pišući tekstove u glasilima Islamske za-

jednice, kao sto su „Glasnik“, „Takvim“, „Preporod“, te sudjelo-

vanjem u tribinama koje su se uglavnom održavale po nekim 

sarajevskim džamijama. Poučen prethodnim iskustvom, svoje 

tekstove Alija Izetbegović najčešće objavljuje pod pseudoni-

mom „LSB“, što su početna slova imena njegove djece.

Kako u to doba dolazi i do otvaranja zemlje prema svijetu, i 

bivšim zatvorenicima je omogućeno da dobiju pasoše.

Alija Izetbegović iskoristio je to za brojna privatna putovanja, ali 

i ona na kojim se susretao s našom emigracijom te predstav-

nicima raznih islamskih organizacija. U to vrijeme interes Alije 

Izetbegovića bio je više okrenut zbivanjima u islamskom svijetu, 

pa se posebno angažirao u prevladavanju antagonizama među 

različitim islamskim grupama, prvenstveno šiitima i sunitima. 

Upravo u svjetlu takvih razmišljanja, šezdesetih godina Alija 

Izetbegović počinje pisati knjigu „Islamska deklaracija”.

Porodična fotografija iz 1967. godine

Bračni par Izetbegović, sedamdesetih 
godina 20. stoljeća 

Pariz, 1973. godine

Halida Izetbegović, Istanbul, 1974. godine (fotografiju je 
snimio Alija Izetbegović)

„Ovaj uporni pritisak za zapošljavanje žene van kuće, za 
njeno uključivanje u proizvodnju, ima i svoj psihološki oblik: 
on se sastoji u nepriznavanju sve one ekonomske vrijednosti 
koju žena stvara u kući, rađajući i podižući djecu i održavajući 
domaćinstvo. Domaćicu, tog radnika koji dnevno radi deset 
i dvanaest sati, mi u našim statistikama prikazujemo kao 
nezaposleno lice i svrstavamo u rubriku ‘neradni elementi‘. 
Svi mi dobro znamo koliko je žena zaposlena, a istovremeno 
se pravimo da to ne vidimo. Ovo ignoriranje ženskog rada je 
još jedan, ovaj put moralni, vid pritiska na ženu da napusti 
kuću i okrene leđa porodici.“ (Alija Izetbegović, „Moj bijeg u 
slobodu: bilješke iz zatvora: 1983–1988“, 1999)

Turističko putovanje sa suprugom i djecom 

Tih godina počeo je i intenzivni razvoj Bosne i Hercegovine, 

koja je do tada bila jugoslavenska republika s najviše nerazvi-

jenih regija, najnižim ekonomskim rastom, i čiji je nacional-

ni dohodak bio ispod jugoslavenskog prosjeka. Godine 1974. 

usvojen je novi Ustav Socijalističke Federativne Republike Ju-

goslavije (SFRJ), kojim su uvedeni elementi konfederalizma i u 

kojem je Bosna i Hercegovina konačno postala ravnopravna s 

drugim republikama Jugoslavije.

S obzirom na to da je vanjska jugoslavenska politika i dalje te-

žila jačanju unutar koncepta pokreta nesvrstanosti, to se odra-

žavalo i na znatno povoljniji položaj Muslimana u zemlji.

U takvim okolnostima, i zbog veza s mnogim islamskim zem-

ljama, odnos spram islamske misli bio je slobodniji. Alija 

Izetbegović nastavio se baviti općim pitanjima islamskog svije-

ta, a u sklopu toga sudjelovao je i na predavanjima koja su se 

održavala u Tabačkom mesdžidu u Sarajevu. Tu se nerijetko 

raspravljalo i o tezama koje je iznio u „Islamskoj deklaraciji“.

Nakon smrti Josipa Broza 1980. godine, na jugoslavenskoj 

političkoj sceni ponovno isplivavaju najočitije forme 

nacionalizma, koji je, osim što se ispoljavao unutar Saveza 

komunista, skoro u potpunosti podsjećao na procese u 

Kraljevini Jugoslaviji. Ekonomska kriza dodatno je pogoršavala 

političke odnose. U kazneni zakon uvodi se formulacija 

„verbalni delikt“. Ne obazirući se na novonastalu situaciju, Alija 

Izetbegović se, zajedno s manjom skupinom okupljenom oko 

istih pitanja, nastavio baviti islamskim temama.

Početkom osamdesetih godina završio je pisanje knjige „Islam 

između Istoka i Zapada“. Nakon toga odlazi u Kanadu, gdje rad 

prezentira uglednom biznismenu Hasanu Karačiću, prijatelju iz 

gimnazijskih dana. Karačić pomaže i posreduje oko izdavanja 

knjige. Upravo 1983. godine, kad se knjiga trebala pojaviti, Alija 

Izetbegović, potpuno neočekivano, s još dvanaest muslimanskih 

intelektualaca, biva uhapšen. Počeo je tzv. Sarajevski proces. U 

biti zbog verbalnog delikta, a „u ime naroda“. 

Okružni sud u Sarajevu donio je presudu da su svi optuženi 

(bez obzira na to što se mnogi međusobno nisu ni poznavali) 

„krivi za krivično djelo udruživanja radi neprijateljske djelat-

nosti“. Alija Izetbegović osuđen je na četrnaest godina zatvora! 

Presuda se, uglavnom, temeljila na onome što je Izetbegović 

iznio u svom djelu „Islamska deklaracija“.

Početkom 1984. godine, u Sjedinjenim Američkim Državama, 

u izdanju „American Trust Publication“, izlazi knjiga „Islam 

between East and West“ (Islam između Istoka i Zapada).

Tiraž je brzo rasprodat, a knjiga i njen autor privlačili su sve 

veću pažnju znanstvene javnosti. Za to vrijeme njen autor ro-

bijao je u Fočanskom zatvoru. Nakon dvije godine, navršiv-

ši šezdeset godina, Alija Izetbegović bio je pošteđen rada, i to 

vrijeme koristio je uglavnom za čitanje i pisanje. Tako će u tom 

periodu napisati i djelo koje će kasnije biti objavljeno pod na-

zivom „Moj bijeg u slobodu: bilješke iz zatvora : 1983–1988“, a 

koje su zapravo bile analize evropskih ideja i ideologija 20. sto-

ljeća, te njihov odnos spram islama.

Nakon pet godina i osam mjeseci, 25. novembra 1988. godine, 

Alija Izetbegović je oslobođen. Ubrzo poslije toga, 1990. godine, 

u Jugoslaviji je uspostavljen višepartijski sistem. Izetbegović 

s grupom istomišljenika odmah pristupa osnivanju jedne od 

prvih političkih partija s ciljem očuvanja nacionalnog intere-

sa Bošnjaka u Socijalističkoj federativnoj republici Jugoslavi-

ji (SFRJ). Na Osnivačkoj skupštini Stranke demokratske akcije 

(SDA), maja 1990. godine, izabran je za njenog predsjednika, 

Alija Izetbegović završio je pisanje knjige „Islam između Istoka i Zapada“ 1981. godine. Te godine odlazi u 
Kanadu, gdje rad prezentira starom poznaniku iz gimnazijskih dana Hasanu Karačiću, koji pristaje da bude 
izdavač knjige. Fotografija je snimljena ispred kuće tog Bošnjaka, emigranta i uspješnog kanadskog biznismena. 

a potom, nakon što je SDA na prvim višestranačkim izborima 

u novembru iste godine osvojila najveći broj glasova, postaje 

predsjednik Predsjedništva Bosne i Hercegovine.

U to vrijeme Bosna i Hercegovina već se nalazila pred ve-

likom prijetnjom razbuktalog nacionalizma, koji je u Srbiji 

predvodio Slobodan Milošević.

Prije izricanja presude sva glasila, pod kontrolom komunističkog režima, 
osudila su optužene. („Oslobođenje“, 1983)

„U ime naroda“ Sud donosi presudu po kojoj je Alija Izetbegović proglašen krivim za krivično djelo 
udruživanja radi neprijateljske djelatnosti i za verbalni delikt. Osuđen je na 14 godina zatvora. 

Trenutak izricanja presude u „Sarajevskom procesu“, 20. august 1983. godine:
„Volio sam Jugoslaviju, ali ne i njenu vlast... Svu svoju ljubav poklonio sam slobodi, za vlast 
nije ništa preostalo.“ (Završna riječ Alije Izetbegovića u „Sarajevskom procesu“) 

Prijedlog Odbora za odbranu slobode misli i izražavanja iz 
Beograda za puštanje na slobodu muslimanskih intelektualaca, 
8. oktobar 1987. godine

„Šta sam mogao bolje očekivati od 
sudaca (tužilaca, isljednika) koji su svoje 
pravno znanje počinjali marksističkom 
premisom da je 'pravo volja vladajuće 
klase pretvorena u zakon', formulom 
koja se nalazi u ciničnoj opreci sa samom 
idejom prava." (Alija Izetbegović, „Moj 
bijeg u slobodu: bilješke iz zatvora: 
1983–1988“)

Nakon pet godina i osam mjeseci, Alija 
Izetbegović 1988. godine pušten je iz 
Fočanskog zatvora. Tokom boravka u 
zatvoru nastali su njegovi spisi „Moj 
bijeg u slobodu: bilješke iz zatvora: 
1983–1988“ koji će biti objavljeni 
mnogo godina kasnije. „Moj bijeg u 
slobodu: bilješke iz zatvora: 1983 – 
1988“ analizira najznačajnije evropske 
ideologije 20. stoljeća uključujući 
komunizam, fašizam, kapitalizam i 
njihov odnos spram islama.

„Bio sam musliman i to ću i ostati. 
Osjećao sam se borcem za stvar islama 
u svijetu i time ću se osjećati do kraja 
života. Jer islam je za mene bio drugo 
ime za sve što je lijepo i plemenito i ime 
za obećanje ili nadu u bolju budućnost 
muslimanskih naroda, za njihov život u 
dostojanstvu i slobodi, jednom riječju 
za sve ono za šta je po mom uvjerenju 
bilo vrijedno živjeti." (Završna riječ Alije 
Izetbegovića u „Sarajevskom procesu“ 
1983. godine)

Jugoslavenska zajednica bila je pred raspadom, a njena sudbi-

na ponovo je prepuštena rukama Evrope i Svijeta.

Za pregovaračkim stolom nisu pronađena rješenja.

U Beogradu je u martu 1991. godine održana sjednica Predsjed-

ništva SFRJ. Glas iz Bosne i Hercegovine prevagnuo je, tako da 

Jugoslavenska narodna armija (JNA) nije dobila podršku koju 

je tražila. Ipak, 27. juna 1991. godine JNA izaziva sukobe, prvo u 

Sloveniji, a nedugo poslije toga i u Hrvatskoj.

U vrijeme rata u Hrvatskoj predsjednik Predsjedništva Bosne i 

Hercegovine Alija Izetbegović poziva regrute da se ne odazivaju 

pozivima u JNA. U toku vojnih akcija protiv Dubrovnika, 1. okto-

bra 1991. godine, snage JNA udarile su i na Bosnu i Hercegovi-

nu, i do temelja spalile sela Ravno i Popovo.

Istog mjeseca u Skupštini Bosne i Hercegovine pokrenuto je 

pitanje o proglašenju državne suverenosti. Predsjednik SDS-a 

Radovan Karadžić iza skupštinske govornice otvoreno prijeti 

nestankom Muslimana, a predstavnici srpskih nacionalnih 

stranaka napuštaju Skupštinu.

Donesena je odluka o suverenosti Bosne i Hercegovine, 

odnosno o održavanju referenduma za nezavisnost zemlje. 

O budućem statusu države građani Bosne i Hercegovine izjasnili 

su se 29. februara i 1. marta 1992. godine. 

Na referendum se odazvalo 64% glasača, od kojih se 99,4% opre-

dijelilo za nedjeljivu, suverenu i nezavisnu Bosnu i Hercegovinu. 

Iz naziva se izostavlja pridjev „socijalistička“.

Bosanski Srbi uglavnom su bojkotirali referendum, a srpske 

partije pristupaju formiranju paradržavnih institucija.

Pokušavajući doći do mirnog rješenja, Alija Izetbegović 

konstantno vodi politiku smirivanja sve češćih sukoba koje 

provociraju snage Jugoslavenske narodne armije i srpske 

paravojne formacije. Stanje se sve više pogoršavalo. Napadnuti 

su mnogi pogranični gradovi u Bosni i Hercegovini. U Bijeljini 

srpske paravojne formacije, potpomognute snagama iz Srbije, 

vrše pokolj nad nesrpskim stanovništvom.

Na isti dan kada je Evropska zajednica priznala Bosnu i Herce-

govinu, 6. aprila 1992. godine, počinje napad na njen glavni grad. 

Ubrzo se Sarajevo našlo pod opsadom, koja će se pretvoriti u naj-

dužu opsadu u savremenoj povijesti ratovanja. Ujedinjene nacije 

su 1991. godine uvele embargo na uvoz oružja tadašnjoj Jugosla-

viji, čime su Bosni i Hercegovini vezale ruke za odbranu.

U tim teškim i sudbonosnim danima Alija Izetbegović poziva sve 

bosanskohercegovačke građane da se suprotstave velikosrpskoj 

agresiji na međunarodno priznatu Republiku Bosnu i Hercegovinu.

Vojne snage pod kontrolom države nisu imale dovoljno 

naoružanja da se suprotstave brojnijem i bolje opremljenom 

neprijatelju. Akcije s početka rata uglavnom su se svodile 

na odbranu još neokupiranih teritorija. Nad bošnjačkim 

stanovništvom vršeni su nezapamćeni zločini. Na svim 

teritorijama koje se nisu mogle odbraniti pred silovitim napadima 

Jugoslavenske narodne armije i drugih srpskih oružanih 

formacija, vršeni su nemilosrdni pokolji civilnog stanovništva, 

protjerivanja, silovanja žena, te uništavanje kulturno-historijskog 

naslijeđa... Formiraju se brojni koncentracioni logori.

Gradovi i teritorije koje agresor nije uspio okupirati izloženi su 

brutalnim granatiranjima civilnih objekata, te paljbi iz svih vrsta 

naoružanja usmjerenoj uglavnom prema civilnim ciljevima. Na 

meti su se našla i porodilišta.

I u takvim vremenima Alija Izetbegović nastavio je voditi 

politiku u kojoj nije bilo riječi mržnje, istovremeno insistirajući 

na odbrani zemlje, ali i na traženju rješenja za pregovaračkim 

stolom. Snage patriotski privržene Bosni i Hercegovini, koje 

su u početku jednostavno nazivane braniteljima, prerastaju 

u Armiju Republike Bosne i Hercegovine. Mirovna rješenja 

uglavnom su nudila podjelu zemlje, tako da je Bosna i 

Hercegovina bila prepuštena sama sebi, boreći se protiv 

znatno opremljenijeg neprijatelja.

Položaj Republike Bosne i Hercegovine otežan je napadom 

Hrvat skog vijeća obrane (HVO), kolaboracionističkih snaga Re-

publike Hrvatske. U skladu s tajnim dogovorima o podjeli Bosne 

i Hercegovine između Franje Tuđmana i Slobodana Miloševića, 

otvara se novi front, čime počinje i agresija s „druge strane“.

Napad HVO-a, koji je otvoreno, i u ljudstvu i logistički. podrža-

vala Hrvatska, traje do potpisivanja Vašingtonskog sporazu-

ma u martu 1994. godine. Time je stvorena Federacija Bosne 

i Hercegovine, kao jedan od dva bosanskohercegovačka enti-

teta. Snage bosanskih Srba trpe sve veće gubitke, a promjena 

situacije na frontu dovest će do konačnoga mirovnog rješenja 

dogovorenog u Daytonu.

„Ovo nije pravedan mir, ali je pravedniji od nastavka rata“, rekao 

je Alija Izetbegović tom prilikom, dodajući kako „u situaciji kao što 

jeste, i u Svijetu kakav jeste, bolji mir i nije mogao biti postignut“.

Programska 
deklaracija 
i osnovna 
načela i ciljevi 
novoosnovane 
Stranke 
demokratske 
akcije

Mirovni sporazum, dogovoren u Daytonu, u Jelisejskoj palači 

u Parizu formalno su potpisali predsjednici Hrvatske, Srbije i 

Bosne i Hercegovine. 

Bosna i Hercegovina pretrpjela je u agresiji ogromne ljudske žrtve i 

razaranja. Samo u Srebrenici, koja se nalazila pod „zaštitom“ snaga 

Ujedinjenih nacija, izvršen je genocid nad više od 8.000 Bošnjaka. 

U Bosni i Hercegovini je od 1992. do 1995. poginulo više od 

105.000 ljudi. Najveći broj žrtava bilo je civilno bošnjačko 

stanovništvo. Više od milion ljudi napustilo je svoje domove, 

uništena je privreda, porušeni su gradovi... 

Ipak, Bosna i Hercegovina je – i kao ideja, i kao  

država – sačuvana. 

„Bosna i Hercegovina kao građanska republika, to 
je definitivno opredjeljenje muslimanskog naroda: 
ne islamska, ali ni socijalistička, nego građanska.” 
(Alija Izetbegović na predizbornom skupu SDA u 
Velikoj Kladuši, 15. septembar 1990) 

Alija Izetbegović, Adil Zulfikarpašić i Fikret Abdić, Velika Kladuša, 
15. septembar 1990

„Ako se ostvare prijetnje da Slovenija i Hrvatska izađu iz Jugoslavije, 
Bosna neće ostati u krnjoj Jugoslaviji. Bosna ne prihvata da ostane u 
velikoj Srbiji i da bude njen dio.” (Iz govora Alije Izetbegovića)

Alija Izetbegović i Adil Zulfikarpašić na jednom 
od predizbornih skupova prije raskola u stranci.

„Čovjek je jedina tema o kojoj 
mogu istovremeno da postoje dvije 
protivrječne istine. I ne samo to. 
Protivrječna tvrdnja o čovjeku 
obično je najbliža istini.“ (Alija 
Izetbegović „Darvin i Mikelanđelo”, 
odlomak iz knjige „Islam između 
Istoka i Zapada")

Plakat Stranke 
demokratske akcije

Naslovnica novina „Muslimanski glas“ 
o održanom Prvom kongresu SDA

Zastava koju je koristila SDA bazirana 
je na izgledu zastave andaluzijskih 
muslimana, a izabrana je kao simbol 
evropskog identiteta Bošnjaka.

„Problem Balkana bio je, i danas je, problem demokratije. 
Ako zanemarimo dalju historiju i našu pažnju obratimo na 
stoljeće koje se upravo završava, u prvoj polovini vijeka 
naći ćemo u svim zemljama ovog dijela svijeta monarhije, 
uglavnom autoritarnog tipa, a u drugoj polovini sa izuzetkom 
Grčke, komunističke vlade. Jednom riječju, Balkan nije imao 
sreću s demokratijom ili, tačnije, demokratija s Balkanom.“ 
(Alija Izetbegović, „Sjećanja“, 2001)

„Mislim da se zabranama i silom ništa ne postiže kada je riječ o uvjerenjima ljudi.“ (Alija Izetbegović, „Sjećanja“, 2001)

Predizborni razgovori s predstavnicima različitih političkih partija u Bosni i Hercegovini. Alija Izetbegović, drugi slijeva.  



48

Prvi slobodni višestranački izbori u Republici Bosni i 
Hercegovini održani su 18. novembra 1990. godine.

Alija Izetbegović sa suprugom Halidom ide 
ka glasačkome mjestu. 

„Džinovski pokušaj stvaranja raja na zemlji bez Boga i 
čovjeka, pa i protiv Boga i čovjeka, završio je potpunim 
neuspjehom.“ (Alija Izetbegović, 1990)

Sedmočlano Predsjedništvo Socijalističke Republike 
Bosne i Hercegovine polaže zakletvu (slijeva nadesno: 
Ejup Ganić, Nikola Koljević, Franjo Boras, Fikret Abdić, 
Biljana Plavšić, Alija Izetbegović i Stjepan Kljuić), 
20. decembar 1990. godine

Dijalozi da se dođe do mirnog rješenja nisu dali željene rezultate (Stjepan 
Kljuić – HDZ, Radovan Karadžić – SDS, Alija Izetbegović – SDA).

„Što se, pak, tiče velike koncentracije vojske u Bosni i 
Hercegovini, mogu reći da se problem JNA treba i mora 
riješiti u jednom paketu mjera za Jugoslaviju. (...) Ukoliko 
bi se Bosni i Hercegovini nametnulo izvjesno rješenje 
silom, uvjeren sam da bi to bilo samo privremeno rješenje, 
period još veće nestabilnosti nakon kojega bi opet jedini 

izlaz bio u jednom pravcu koji narod ili velika većina ljudi 
prihvate. Zaratiti nikad nije kasno. Ali ako bi se zaratilo 
u Bosni i Hercegovini, to bi bio totalni rat, nakon kojeg bi 
ovdje ostala samo tri divlja naroda da hodaju po zgarištima 
i ruševinama." (Izjava Alije Izetbegovića sredinom 
decembra 1991)

„Ja sam mogao da odbijem da prisustvujem tim 
sastancima. Međutim, šta bi danas generacije rekle 
– bila je šansa, Izetbegović je otklonio tu šansu. Ja 
nisam smio da otklonim nijednu šansu koja je, možda, 
mogla voditi mirnom rješenju. Sastanci Predsjedništva 
su bila jedna od tih šansi, ma koliko ja lično sumnjao 
u njihov uspjeh. Ja sam se svim srcem zalagao da 

se ti sastanci održe. Insistirao sam da se na njima 
razmatraju važne stvari koje su se ticale opstanka 
zemlje i da se najozbiljnije razgovara o tome. Bilo je 
vrijedno pokušati. Bez tog pokušaja mislim da bismo 
danas sebi predbacivali, i drugi bi nam predbacivali, 
da smo propustili jednu od šansi da se izbjegne rat.” 
(Alija Izetbegović za RFE, 13. juni 2000)

Jedna od sjednica predsjednika šest jugoslavenskih republika. Alija Izetbegović 
razgovara sa slovenskim predsjednikom Milanom Kučanom. Iza njih je srbijanski 
predsjednik Slobodan Milošević, Stojčevac, 6. juni 1991. godine.

Razgovori o budućnosti Jugoslavije:  
Alija Izetbegović, Franjo Tuđman i  
Slobodan Milošević, Split, 12. juni  
1991. godine

Prethodna stranica: Milan Kučan, Kiro Gligorov,  
Alija Izetbegović, Franjo Tuđman, Momir Bulatović i  
Slobodan Milošević, Cetinje, 29. april 1991. godine

„Je li pokušaj pomirenja imao smisla? I danas mislim da jest. 
Nikada takvi pokušaji nisu besmisleni.“ (Alija Izetbegović, 
„Sjećanja“ 2001)

Referendum za suverenu, nedjeljivu, jedinstvenu, otvorenu 
Bosnu i Hercegovinu. Od 3.253.847 ljudi sa pravom glasa, njih 
63,41 % odazvalo se na glasanje. Odgovor „DA” zaokružilo je 
99% onih koji su glasali.

„Rat je očigledno bio pripremljen. To se vidjelo iz kasnijih 
događaja, pa čak i izravno iz dokumenata koji su bili 

zaplijenjeni, a do kojih smo došli. Referendum je, međutim, 
bio bitan s obzirom na karakter rata. Imamo situaciju: 
rat prije referenduma i rat nakon referenduma. Rat prije 
referenduma je građanski rat, a rat nakon referenduma je 
agresija. I zato je referendum bitan.” (Alija Izetbegović, 
13. juni 2000)

Glasački listić na referendumu za 
suverenu i nezavisnu Bosnu i Hercegovinu 
29. februara i 1. marta 1992. godine 

Predsjednik Izetbegović glasa 
na referendumu za nezavisnost 
Bosne i Hercegovine

Na isti dan kada je 
Republika Bosna i 
Hercegovina priznata 
od Evropske zajednice, 
6. aprila 1992. godine, 
počela je opsada 
Sarajeva. Bit će to 
najduža opsada u 
savremenoj historiji 
ratovanja. Grad je 
svakodnevno granatiran, 
a najčešću metu 
predstavljali su civili 
i civilni objekti, među 
kojima su bile bolnice, 
pa i porodilište. Alija 
Izetbegović je, unatoč 
prijedlozima da se glavna 
komanda, Predsjedništvo 
i Vlada izmjeste iz 
Sarajeva, ostao u gradu. 

Alija Izetbegović u šetnji 
opsjednutim gradom

Naslovnica dnevnih novina 
„Oslobođenje“ o brutalnom 
napadu na Sarajevo

Francois Mitterand posjetio je Sarajevo 1992. godine. Mitteranda je bosanskohercegovački 
predsjednik Izetbegović obavijestio o postojanju koncentracionih logora i egzaktno naveo gdje se 
nalaze. Francuski predsjednik na to nije reagirao, a u Parizu je to prešutio. (Mathieu Braunstein, u 
knjizi: „François Mitterrand à Sarajevo: 28 juin 1992, le rendez-vous manqué“, Pariz, 2001)

Sarajevo, 1992. godine

Naslovnica 
dnevnih novina 
„Oslobođenje“ o 
bombardiranju 
Gradačca i 
Srebrenice



68

Naslovnica dnevnih novina „Oslobođenje“ s novogodišnjom porukom Alije Izetbegovića 
građanima Bosne i Hercegovine: „Sloboda nam je jedini izbor.“

Francuska je prva zemlja koja je, u 
januaru 1993. godine, otvorila ambasadu 
u opsjednutom Sarajevu. 

Premijerka Republike Turske 
Tansu Çiller i premijerka 
Islamske Republike Pakistan 
Benazir Bhutto u posjeti 
opkoljenom Sarajevu, 
2. februar 1994. godine 

U decembru 1994. godine u opsjednuto Sarajevo 
doputovao je bivši američki predsjednik Jimmy Carter s 
ciljem da dogovori primirje koje agresor nije ispoštovao. 



71



72

U obilasku borbenih linija s komandantom Ramizom 
Salčinom, brdo Žuč kod Sarajeva, 25. juli 1992. godine

„Neka nas niko ne pokuša da nas podjarmi, jer nas podjarmiti ne može, niti da nas liši naših prava, 
jer ćemo ta prava kad-tad vratiti. Niti volimo život više od drugih, niti se bojimo smrti više od drugih, 
a rane nas podjednako bole.” (Alija Izetbegović, decembar 1991)

Alija Izetbegović razgovara s 
komandantom Ramizom Salčinom, 
Žuč, 25. juli 1992. godine

Igman, decembar 
1992. godine

Apel Alije Izetbegovića u Parizu za 
ukidanje embarga na oružje Vladi 
Republike Bosne i Hercegovine 

Elie Wiesel u posjeti opsjednutom Sarajevu

Italijanski predsjednik Oscar Luigi Scalfaro rukuje se s predsjednikom Alijom Izetbegovićem u Rimu 1996. godine

„U nekoj ludoj nadi mi pokušavamo da sačuvamo viziju o građanskoj i kosmopolitskoj Bosni i Hercegovini. Ali to 
neće biti moguće bez podrške međunarodne zajednice.“ (Alija Izetbegović, juli 1992. godine)

Alija Izetbegović i Bernard-Henri Lévy u Parizu
„Vi ste bili među prvima koji su shvatili da se u Bosni ne vodi običan rat, da je u pitanju nešto mnogo dublje i važnije, da se događa 
nešto što se tiče i vas, pa svakog slobodnog čovjeka i žene na svijetu.” (Alija Izetbegović, prilikom predaje odlikovanja Henriju 
Lévyu u Sarajevu, 8. april 1998, foto: Alexis Duclos)

U posjeti Francuskoj, 1993. 
godine, foto: Alexis Duclos

„Jedino se sloboda ne troši njenom upotrebom.“ (Alija 
Izetbegović, „Moj bijeg u slobodu: bilješke iz zatvora:  
1983–1988“, 1999), foto: Alexis Duclos

Alija Izetbegović s Václavom Havelom, predsjednikom 
Republike Češke tokom službene posjete Pragu, 1995. godine

Susret s kraljem Saudijske Arabije Fahdom u Džeddi, septembar 1993. godine

U razgovoru sa Simonom Wiesenthalom, Beč, 22. septembar 1992. godine

Alija Izetbegović i Francois Mitterand u Parizu 1992. godine, foto: Alexis Duclos

Prvi susret Alije Izetbegovića s papom Ivanom Pavlom II, Vatikan, septembar 1991. godine

Zdesna nalijevo: Alija Izetbegović, glumac Emir Hadžihafizbegović i general Rasim Delić 

Obilazak borbenih linija

Susret s građanima Tuzle

U posjeti Tuzli

Obraćanje predsjednika Alije Izetbegovića na sjednici Vijeća Kongresa 
bošnjačkih intelektualaca u opkoljenom Sarajevu, 22. decembra 1992. godine

U obilasku ratnih linija

Stari most u Mostaru srušile su 9. novembra 1993. godine snage HVO-a.

Govor predsjednika Izetbegovića na Generalnoj skupštini UN-a, 7. oktobar 1993. godine

Pismo Franji Tuđmanu, predsjedniku Republike 
Hrvatske, 4. august 1993. godine

Vašingtonski sporazum doveo je do prestanka borbi između Armije Republike Bosne i Hercegovine i HVO-a.

Alija Izetbegović i Franjo Tuđman potpisuju Vašingtonski sporazum 18. marta 1994. godine. U pozadini 
su: predsjednik Vlade Republike Bosne i Hercegovine Haris Silajdžić, predsjednik SAD-a Bill Clinton i 
predstavnik Hrvata u Bosni i Hercegovini Krešimir Zubak.

Alija Izetbegović, Bill Clinton i Franjo Tuđman

U proljeće 1994. godine Alija 
Izetbegović obavio je hodočašće 
u Mekku (hadž). (Lijevo: Bakir 
Izetbegović)

Nagrada „Kralj Fejsal“ dodijeljena je Aliji Izetbegoviću 1993. godine u Saudijskoj Arabiji. 

(Prilikom dodjele Nagrade 
„Kralj Fejsal“, 1993. godine)

Susret s vojnicima u zoni Trećeg korpusa Armije Republike Bosne i Hercegovine, okolina Olova 

Richard Holbrooke, Wesley Clark i Alija Izetbegović u Sarajevu
„Mislim da ova zemlja danas ne bi postojala da nije bilo 
Izetbegovića. Svi ljudi prave greške, pa i on, ali ponavljam, da nije 
bilo njega, ne bi bilo Bosne i Hercegovine.” (Richard Holbrooke, iz 
intervjua u „Dnevnom avazu“, 3. oktobar 2003)

Američki senator Bob 
Dole i Alija Izetbegović u 
Sarajevu, 1994. godine

Alija Izetbegović, američki republikanski 
senator Bob Dole i američki demokratski 
senator Joe Biden u Sarajevu, 1994. godine 

Susret s njemačkim kancelarom Helmutom Kohlom u Bonu, 18. mart 1995. godine

Francuski predsjednik Jacques Chirac i Alija Izetbegović u Parizu, 29. august 1995. godine

Dayton, 21. novembar 1995. godine
„U svome dugom životu radio sam najrazličitije poslove: kao zatvorenik kopao 
zemlju, nosio malter, sjekao šumu, a kasnije, kao slobodan čovjek, rukovodio 
gradilištem, zastupao na sudu, pisao članke. Ipak, moj najteži posao bili su pregovori. 
Pregovarati znači odlučivati. A donositi odluke je najteži posao koji je nesretnom 
ljudskom biću namijenjen”. (Alija Izetbegović, „Sjećanja“ 2001)

Mirovni sporazum nije donio pravdu, ali je donio mir, 

čija su cijena brojni kompromisi. Bosna i Hercegovina 

administrativno je uređena kao cjelovita država unutar koje 

postoje dva entiteta i jedan distrikt.

Pristajanje na naziv manjeg entiteta, kojim se diskriminiraju 

druga dva naroda, jedna je od zamjerki koje potenciraju neki 

kritičari djela prvog predsjednika Bosne i Hercegovine Alije 

Izetbegovića. Jednim od vlastitih propusta Izetbegović je 

smatrao spor proces u uspostavljanju cjelovite, demokratske 

i prosperitetne Bosne i Hercegovine u godinama koje su 

slijedile poslije potpisivanja Dejtonskog sporazuma. S druge 

strane, činjenica je da predsjednik Alija Izetbegović nikada 

nije posezao za osvetom, niti za cenzurom, pa ni u ratnim 

danima. Time je praktično provodio u život ideju o pravu na 

slobodu mišljenja i govora, za koju se zalagao od najranije 

mladosti. Nema dvojbe da će posljednji sud o ulozi Alije 

Izetbegovića dati historičari u vremenu koje je još daleko 

ispred nas.

Na prvim poslijeratnim višestranačkim izborima Alija 

Izetbegović ponovno je izabran za člana, a potom i za prvog 

predsjedavajućeg Predsjedništva Bosne i Hercegovine. 

Tome su prethodile važne odluke Ratnog predsjedništva 

Republike Bosne i Hercegovine, među kojima je bila i 

implementacija odluka Dejtonskog sporazuma.  

Više ili manje uspješno rješavana su pitanja Sarajeva, 

Mostara, Brčkog...

U deset godina obavljanja funkcije člana Predsjedništva 

Bosne i Hercegovine, Alija Izetbegović nastavio je  

politiku kojom je u demokratskom dijalogu tražio  

najbolja rješenja za Bosnu i Hercegovinu. Zalagao se  

za sekularnu državu s izraženim vjerskim i svim  

drugim slobodama.

U oktobru 2000. godine iz zdravstvenih razloga podnio 

je ostavku na mjesto člana Predsjedništva Bosne i 

Hercegovine. Na Trećem kongresu Stranke demokratske 

akcije 2001. godine Izetbegović je saopćio da se neće 

kandidirati za predsjednika SDA, nakon čega je proglašen 

počasnim predsjednikom. 

U posljednjim godinama života Alija Izetbegović vratio se 

pisanju, te je objavio nekoliko knjiga, među kojima su „Moj 

bijeg u slobodu“ (bilješke iz zatvora) i „Sjećanja“, u kojima 

objašnjava svoje viđenje događaja iz perioda Agresije, ali i 

onih prije i onih poslije. 

Poslijeratni period donio mu je brojna međunarodna 

priznanja, među kojima su Godišnja nagrada Američkog 

centra za demokraciju, počasni doktorati Univerziteta u 

Istanbulu i Univerziteta u Rijadu, Orden slobode Republike 

Turske, Orden nezavisnosti Države Katar, Povelja mira 

Međunarodne lige humanista, nagrada Foruma Crans 

Montana za promoviranje ljudskih prava, a 2001. godine u 

Abu Dabiju proglašen je islamskim misliocem hidžretske 

1422. godine. 

Alija Izetbegović umro je 19. oktobra 2003. godine  

u 14.25 sati u Sarajevu, gdje je i ukopan na Šehidskom 

mezarju Kovači.

Njegovoj dženazi prisustvovalo je približno 150.000 ljudi iz 

Bosne i Hercegovine i inozemstva, a telegrami saučešća 

pristigli su iz stotinjak zemalja. U telegramu saučešća Vlade 

Sjedinjenih Američkih Država piše: „Izetbegovićeva osobna 

hrabrost pomogla je Bosancima da izdrže jednu od najvećih 

evropskih tragedija poslije Drugoga svjetskog rata.“ 

Posljednja izjava Alije Izetbegovića upućena građanima 

Bosne i Hercegovine bila je: „Ne tražite osvetu, nego pravdu.“

Trideset godina nakon potpisivanja Dejtonskog sporazuma, 

u Bosni i Hercegovini, uprkos svim problemima, traje mir. 

Pred Bosnom i Hercegovinom i njenim građanima i dalje se 

nalaze brojna iskušenja i reforme koje vode pridruživanju 

Evropskoj uniji. 

Naslovnica novina „Dnevni avaz“ o parafiranom mirovnom sporazumu u Daytonu 

Naslovnica dnevnih novina „Oslobođenje“ o potpisanom mirovnom sporazumu za Bosnu i Hercegovinu

Potpisivanje Dejtonskog mirovnog sporazuma 
u Parizu, 14. decembar 1995. godine

„Moralni pobjednici smo mi. Vojnih pobjednika nema. Svi su i dobili i izgubili.” (Alija 
Izetbegović za „El Mundo“ odgovara na pitanje „Ko su pravi pobjednici ovog rata?”)

Naslovnica novina „Dnevni avaz“ s naslovom: „Rat je završen“

Naslovnica dnevnih novina „Oslobođenje“ o deblokadi Sarajeva i poruci predsjednika Izetbegovića 
građanima Bosne i Hercegovine povodom Dana nezavisnosti

Mostar, 1994. godine

Alija Izetbegović i reisu-l-ulema Mustafa-ef. Cerić na Šehidskom mezarju „Kovači“

Arbitraža za Brčko, Sarajevo, 1996. godine

Naslovnica „Dnevnog avaza“ s porukom predsjednika Alije Izetbegovića: „Cjelovita Bosna je realan cilj.“

Alija Izetbegović govori na jednom od predizbornih skupova SDA 1996. godine 

Predizborni skup za Opće 
izbore 1996. godine 

Carl Bildt, Krešimir Zubak i Alija Izetbegović. Nedostaje član Predsjedništva Bosne i 
Hercegovine iz reda srpskog naroda. 

Članovi Predsjedništva Bosne i Hercegovine s predsjednikom SAD-a Billom Clintonom prilikom 
njegove posjete Sarajevu. Momčilo Krajišnik (prvi slijeva) osuđen je na 27 godina zatvora od 
Haškog suda zbog svojih aktivnosti tokom Agresije na Bosnu i Hercegovinu.

(Prilikom dodjele nagrade Američkog centra 
za demokratiju, New York, 1997. godine)

I nakon potpisivanja Dejtonskog 
sporazuma SDA pod vodstvom 
Alije Izetbegovića ostala je najjača 
politička partija u Bosni i Hercegovini. 

Smotra Armije Republike Bosne i Hercegovine: Predsjednik 
Alija Izetbegović s generalima Rasimom Delićem (desno) i 
Sakibom Mahmuljinom (lijevo). 

Američki državni sekretar Warren Christopher 
i Alija Izetbegović na otvorenju Sarajevskog 
aerodroma, 16. august 1996. godine

Predizborni skup SDA

Smotra Armije Republike Bosne i Hercegovine: 
Alija Izetbegović i general Rasim Delić

Susret s papom Ivanom Pavlom II u Sarajevu 1997. godine

„Nikada nije bio samo na strani katolika. U Bosni se obraćao 
svima, pa i izričito muslimanima i osuđivao ravnodušnost svijeta 
prema sudbini žrtava. Malo je odgovornih ljudi u svijetu koji su u 
javnim obraćanjima toliko puta i tako često spomenuli Bosnu.” 
(Alija Izetbegović, 1997)

Susret s Madeline Albright, prvom ženom koja je – za vrijeme 
Clintonove administracije, 1997. godine – imenovana za državnog 
sekretara Sjedinjenih Američkih Država

U posjeti Saudijskoj Arabiji

Susret sa saudijskim kraljem Fahdom

Alija Izetbegović i Klaus Kinkel, ministar vanjskih poslova  
SR Njemačke, Mostar, 1994. godine 

Klaus Kinkel je 1998. godine u Sarajevu izjavio kako je 
povratak svih bosanskohercegovačkih izbjeglica njihovim 
domovima pitanje od najveće važnosti za provedbu Dejtonskog 
sporazuma. SR Njemačka je zemlja koja je primila najviše 
bosanskohercegovačkih izbjeglica u toku Agresije. 

S Recepom Tayyipom Erdoğğanom, tada gradonačelnikom Istanbula 

Predsjednik Republike Turske Sulejman 
Demirel i predsjednik Predsjedništva Bosne i 
Hercegovine Alija Izetbegović tokom posjete 
Republici Turskoj 1997. godine

Sulejman Demirel dodjeljuje Aliji Izetbegoviću Orden slobode 
Republike Turske, 1997. godine

Aliji Izetbegoviću je 1998. 
godine dodijeljen i „Orden 
nezavisnosti Države Katar“.

Susret s emirom Hamadom ibn Khalifom Al Thanijem tokom zvanične posjete bosanskohercegovačke 
delegacije državi Katar 

U posjeti vojnicima Armije Republike Bosne i Hercegovine na obuci u Kataru

Predizborni skup Koalicije za cjelovitu i 
demokratsku Bosnu i Hercegovinu u Tuzli, 
septembar 1998. godine

Dolazak na „Dane 
Ajvatovice“, tradicio-
nalnu manifestaciju 
vjersko-kulturnog 
karaktera koja ima 
veliki značaj u tradiciji 
Bošnjaka

Reisu-l-ulema 
Mustafa-ef. Cerić i Alija 

Izetbegović na Ajvatovici 
1997. godine



136



137



138

Travnički muftija Nusret Avdibegović, reisu-l-ulema Mustafa-ef. Cerić, Alija 
Izetbegović i naibu reis Ismet-ef. Spahić, Ajvatovica, 1997. godine

„Ako hoćemo Bosnu i Hercegovinu, onda ne smijemo 
previše potcrtavati nacionalno pitanje u Bosni i 
Hercegovini. Trebamo pokušavati da budemo ako je 
moguće Bosanci ubuduće što više, ne zaboravljajući 
naravno nikada ono što smo, ne zaboravljajući svoje 

tradicije. Niko ne treba da zaboravlja svoje tradicije i 
nigdje nije uvjet da budete dobar Bosanac, da zaboravite 
svoje tradicije. Upravo obrnuto stoji stvar. Svako treba da 
njeguje svoje tradicije, ali i da njeguje jedan ideal bosanske 
države.“ (Alija Izetbegović, „Sjećanja“, 2001)

Obilježavanje Dana državnosti Republike Bosne i Hercegovine 
na Šehidskom mezarju Kovači, 25. novembar 1995. godine



141

Obilazak jedinica Vojske Federacije Bosne i Hercegovine

Dan sjećanja na Genocid nad Bošnjacima 
Srebrenice – dženaza žrtvama Genocida u 
Srebrenici, Potočari, 11. juli 2000. godine

Pismo Victora Jackovicha, ambasadora 
Sjedinjenih Američkih Država u Bosni i 
Hercegovini, predsjedniku Aliji Izetbegoviću

„Srebrenica je bila zaštićena zona i mi smo vjerovali 
da Svijet neće dozvoliti da zaštićena zona, za čiju 
zaštitu se po odredbi člana 7. Povelje treba upotrijebiti 
sila ukoliko bude napadnuta, bude na takav način 

pregažena. Pouzdavali smo se u to da će svijet 
onemogućiti invaziju na Srebrenicu. To se, međutim, 
nije dogodilo. Svijet je izdao Srebrenicu.” (RFE, Alija 
Izetbegović, 13. juni 2000)

Potočari, 11. juli 2000. godine

„Vjerujem da je Bog stvorio ljude slobodnim i 
jednakim, da ne postoje više i niže rase, ni dobri i 
zli narodi. Vjerujem da ljudi sa sobom donose jedan 
broj neotuđivih prava, da vlast nema ovlašćenja da ta 
prava uskraćuje, kao što ne vjerujem u neograničena 
prava većine, jer tiranija većine je tiranija kao i svaka 
druga. Vjerujem da je mjerilo slobode odnos prema 

manjinama, a sloboda mišljenja, prije svega, pravo 
da se drugačije misli, itd. U tome je u najkraćem 
sadržano moje razumijevanje demokratije. Moja 
vizija Bosne je jasna: cjelovita i demokratska 
zemlja...“ (Prilikom obraćanja na ceremoniji dodjele 
međunarodnog priznanja za demokratiju u zgradi 
UN-a u New Yorku, mart 1997. godine)

S generalnim sekretarom Ujedinjenih nacija Kofijem Annanom

Kofi Annan i članovi Predsjedništva Bosne i Hercegovine u sjedištu Ujedinjenih nacija u New Yorku

U posjeti kod predsjednika 
Sjedinjenih Američkih Država 
Billa Clintona 1997. godine



153

Iz obraćanja predsjednika Sjedinjenih Američkih Država Billa Clintona narodu Bosne i Hercegovine: „Amerikancima je stalo do Bosne.“

S američkim državnim 
sekretarom odbrane 
Williamom S. Cohenom, u 
SAD-u, 24. mart 1997. godine

Susret s bokserom 
Muhammadom Alijem, New 
York 1995. godine

Njemački predsjednik Johannes Rau tokom posjete članova Predsjedništva Bosne i 
Hercegovine SR Njemačkoj, Berlin 1999. godine

„Jedno je sigurno: nešto ćemo morati dijeliti, ili teritoriju ili vlast. Radije ćemo dijeliti vlast.“ 

Kanadski premijer Jean Chretien, njemački kancelar Gerhard Schröder i Alija Izetbegović, član 
Predsjedništva Bosne i Hercegovine, dolaze na samit Pakta stabilnosti u Sarajevu, 30. juli 1999. godine

Susret predsjednika Alije Izetbegovića s dirigentom Zubinom Mehtom povodom izvedbe 
Mozartovog „Rekvijema u D-molu“ 19. juna 1994. godine u razrušenoj sarajevskoj Vijećnici

Plakat koncerta milanske Scale u 
Sarajevu 14. jula 1997. godine

Predsjednik Alija Izetbegović i federalni ministar kulture, 
nauke, obrazovanja i sporta Fahrudin Rizvanbegović 
prisustvuju koncertu milanske Scale 

Alija Izetbegović 
pozdravlja američkog 
dirigenta Charlesa 
Ansbachera tokom 
Ramazanskog koncerta u 
Sarajevu, 28. decembar 
1997. godine 

Alija Izetbegović sa 
suprugom Halidom na 
Ramazanskom koncertu 
u Narodnom pozorištu 
Sarajevo

Predavanje u Centru 
za islamske studije 
Univerziteta u Oxfordu 
2001. godine

U razgovoru s američkim ambasadorom u Bosni i Hercegovini Thomasom Millerom na oproštajnoj večeri 
Visokog predstavnika za Bosnu i Hercegovinu Wolfganga Petritscha, Sarajevo, 23. oktobar 2000. godine

Petnaestog oktobra 2000. godine, 
dvije godine prije isteka mandata, 
Alija Izetbegović napustio je zgradu 
Predsjedništva Bosne i Hercegovine. 
Naredne godine podnio je ostavku 
na mjesto predsjednika Stranke 
demokratske akcije. 

„Moja borba za Bosnu nije bila 
pravolinijska. Historijske činjenice 
su poznate i ja ih ne namjeravam, niti 
mogu mijenjati. To je neka izlomljena 
cik-cak linija, u ovisnosti od situacije 
u samoj Bosni i van nje, ali opšti 
smjer je bio uvijek isti: očuvanje 
Bosne kao cjelovite države u njenim 
međunarodno priznatim granicama.“ 
(Alija Izetbegović, 1997)

„Nažalost, zlo u historiji nikada neće biti pobijeđeno. 
Pred čovjekom stoji stalna borba protiv zla. Vjerujem 
da je u tome smisao naših života i smisao ljudske 
historije.“ (Alija Izetbegović u povodu Dana pobjede 
nad fašizmom, 9. maj 1995. godine)

Naslovnice dnevnih novina i magazina 
o smrti Alije Izetbegovića 

Dženazi Alije Izetbegovića prisustvovalo 
je približno 150.000 ljudi; pristiglo je oko 
4.000 telegrama saučešća; prisustvovale su 
44 zvanične delegacije stranih zemalja, te 
još 450 gostiju iz Turske, među kojima i 105 
članova Turskog parlamenta, te 50 članova 
gradske vlasti Istanbula; prisustvovalo je 
više od 400 novinara; direktni TV prijenos 
realiziran je s 37 kamera, a 36 televizija 
preuzelo je signal FTV-a. 
Sarajevo, 22. oktobar 2003. godine

RECEP TAYYIP ERDOĞĞAN, predsjednik 

Republike Turske: „Njegova je misija 

izraz ljudske časti i zadivljujuće 

ustrajnosti, što je predstavljalo čast 

cijeloga svijeta. Za vrijednosti u koje 

je vjerovao, za svoju državu i svoj 

narod, on je neiscrpan izvor hrabrosti i 

izuzetne vrijednosti.“  

 

MUHAMMED MAHATHIR, premijer 

Malezije: „Predsjednik Izetbegović bio je 

veliki lider Bosne i Hercegovine koji je 

cijeli svoj život posvetio dobrobiti svoga 

naroda, kao i njegovom  

napretku i prosperitetu.“ 

 

GEORGE ROBERTSON, generalni 

sekretar NATO-a: „Od 1992. do 1995. 

godine bio je glas Bosne i Hercegovine 

koji se borio za njen opstanak. 

Predvodio je otpor iz opkoljene 

prijestolnice i predano radio na tome  

da se spase jedinstvo i nezavisnost 

Bosne i Hercegovine.“ 

 

JACQUES CHIRAC, predsjednik 

Republike Francuske: „Francuska 

zna za izuzetnu hrabrost koju je Alija 

Izetbegović pokazao u najmračnijim 

danima opsade Sarajeva. Francuska 

zna za njegovu historijsku ulogu i 

političku hrabrost koju je dokazivao 

doprinoseći nacionalnom pomirenju 

potpisivanjem Dejtonskog sporazuma 

u Parizu, kojim je okončan rat u 

decembru 1995. godine.“  

BERNARD-HENRI LÉVY, filozof i 

pisac: „On je propovijedao islam 

tolerancije, dobrohotnosti i 

umjerenosti, građanski islam, a mi 

ga nismo slušali. On je 1992. godine 

preklinjao Evropu da intervenira, 

upozoravao Françoisa Mitterranda 

da u Bosni i Hercegovini postoje 

koncentracioni logori; François 

Mitterrand to nije slušao. Mi nismo 

slušali Izetbegovića, kao što nismo 

slušali ni Masuda, a onda je poginulo 

200.000 ljudi u Bosni i Hercegovini i 

došao rat na Kosovu, što smo mogli 

izbjeći da smo ga slušali. On je 

bosanski de Gaulle. Njegov kredo je 

bio islam, ali također i demokratija i 

multietničnost.“  

Predsjednik Republike Turske Recep Tayyip 
Erdoğğan na mezaru Alije Izetbegovića  

CARLO AZEGLIO CIAMPI, predsjednik 

Republike Italije: „Njegove ljudske 

vrijednosti, njegovo zalaganje za mir i 

stabilizaciju regije ostavit će stalan trag 

u historiji Balkana.“  

 

ALEKSANDAR IVANKO, ruski novinar 

te glasnogovornik UN-a u Bosni 

i Hercegovini od 1994. do 1998. 

godine: „...Jedini čestit lider u Bosni 

i Hercegovini bio je prvi predsjednik 

zemlje Alija Izetbegović... On je 

personificirao civiliziranost branitelja 

Sarajeva, tragediju stotina hiljada 

ljudi koju su etnički očišćeni, 

sjećanje na ubijene u Srebrenici i 

brojnim ostalim poljima, brdima i 

planinama Bosne. Njegove tužne oči 

nakon dejtonskih razgovora govorile 

su mnogo više od slavljeničkih 

izjava za medije njegovih moćnih 

organizatora. To je bila civiliziranost 

hiljada bosanskih građana koji su 

spasili čast zemlje.“  

 

HARIS SILAJDŽIĆ, ratni premijer 

Republike Bosne i Hercegovine: 

„Predsjednik Izetbegović bio je ličnost 

koja je obilježila modernu historiju 

Bosne i Hercegovine.“  

 

IVAN SUPEK, predsjednik Hrvatske 

akademije znanosti i umjetnosti: „Bio 

je primjer istrajnog borca za slobodu 

i pravo svakog čovjeka. Zahvaljujući 

njemu, Bosna i Hercegovina je postala 

suverena u međunarodno priznatim 

granicama. Koristio je svaku priliku 

da govori o neovisnosti i nedjeljivosti 

Bosne i Hercegovine, o pravima sva tri 

naroda u njoj i svih drugih naroda.  

Volio je Bosnu iznad svega i ljude 

koji su Bosnu i Hercegovinu smatrali 

svojom domovinom.“  

 

ENES KARIĆ, član Akademije nauka 

i umjetnosti Bosne i Hercegovine: 

„Predsjednika Aliju Izetbegovića krasile 

su mnoge lijepe ljudske osobine. 

Bio je uman, hrabar i strpljiv čovjek 

i sve to je lijepo uskladio. Smatram 

da je Izetbegović upravo tom svojom 

umnošću, hrabrošću i saburom očuvao 

Bosnu i Hercegovinu.“ 

Seyyed Mohammad Khatami, 
predsjednik Islamske Republike 
Iran, uči Fatihu nad mezarom 
predsjednika Izetbegovića

HILMO NEIMARLIJA, doktor filozofije: 

„Alija Izetbegović je za mene bio 

prijatelj od kojeg sam učio kao vrlo 

mlad čovjek. On je za moju  

generaciju bio muslimanski mislilac 

i pisac koji je donio svježinu u 

razumijevanje islama, islamskih 

vrijednosti i ustanova.“ 

 

EMIR HADŽIHAFIZBEGOVIĆ, 

glumac: „Njegova borba da nakon 

cijelog stoljeća svome narodu vrati 

dostojanstvo, ponos i podigne mu glavu, 

njegova pobjeda nad velikosrpskim 

i velikohrvatskim hegemonizmom, 

njegova vizija i mudrost ostat će, 

nažalost, kod nekih zabludjelih ljudi 

životna nepoznanica.“ 

PADDY ASHDOWN, visoki predstavnik 

za Bosnu i Hercegovinu: „Ponavljam, 

bez Izetbegovića ova zemlja danas ne bi 

postojala i ništa drugo ne mogu osjećati 

prema njemu nego duboko divljenje i 

izuzetno poštovanje.“

IVAN LOVRENOVIĆ, književnik: „...Izetbe-

gović je u svakom trenutku i u svakom po-

gledu bio slabija strana, s lošijim izgle dima, 

osuđen na propast, a ne samo da nije 

propao, nego je izašao politički neuništen 

a moralno uzdignutiji od svih s kojima je 

imao posla u ‘bratskom’ paklu devedese-

tih. Napokon, i nimalo nevažno, ostat će 

zapamćeno da je Alija Izetbegović prvi od 

svih protagonista rata u Bosni i Hercegovini 

smogao snage i imao moralnog integriteta 

Sulejman Demirel, bivši predsjednik 
Republike Turske

da uputi javnu ispriku u ime svojega naro-

da svima koji su bili žrtve zločina počinje-

nog od ljudi iz njegovoga naroda.“

MILE STOJIĆ, književnik: „Alija 

Izetbegović nije bio čovjek mržnje.“

PREDRAG MATVEJEVIĆ, književnik: „Svi 

koji volimo Bosnu i Hercegovinu, bez 

obzira na naše porijeklo, cijenimo Vas i 

Vaše djelo.“ 

 

FRA MILE BABIĆ, profesor filozofije i 

teologije: „Alija Izetbegović je velika 

ličnost jer je ljubio svoju zemlju Bosnu 

i Hercegovinu, i učinio sve što je mogao 

da građani i narodi Bosne i Hercegovine 

žive u miru i blagostanju.“

„Alija je svojom osobnošću i političkim 
djelovanjem snažno obilježio zbivanja 
u Bosni i Hercegovini. Cijeli je svoj život 
podredio političkom djelovanju i nisu ga 
slomile ni teške godine zatvorskog života. 
Neupitna je njegova državnička uloga u 
ratnim i poratnim godinama u BiH, tog 
teškog perioda za sve države na području 
bivše Jugoslavije." (Stjepan Mesić, bivši 
predsjednik Republike Hrvatske)

DINO MUSTAFIĆ, reditelj: „Bosna i 

Hercegovina je izgubila političara 

koji je volio ovu zemlju. Historija će 

objektivizirati njegovu ulogu i značaj u 

stvaranju i čuvanju  

Bosne i Hercegovine.“

DRAGAN VIKIĆ, ratni komandant 

Specijalne policije: „Alija je bio moj ratni 

komandant, odnosno komandant sviju 

nas. Dobar čovjek, skroman i mislim 

da je mnogo potegao u ratno vrijeme i 

iznio ogroman teret u najteže vrijeme, 

kad je mnogo ljudi bježalo  

iz Bosne.“

MILJENKO JERGOVIĆ, književnik: 

„Alija Izetbegović čovjek je fascinantno 

plavih očiju, a te su oči bile prvo što 

sam na njemu primijetio kada sam ga 

prije 11 godina – mislim da je još bio 

predsjednik Predsjedništva – upoznao 

na jednom primanju u povodu Bajrama. 

U međuvremenu sam ga sreo još pet-

šest puta, u različitim okolnostima i 

fazama, i primjećivao sam da u njemu 

sve stari osim tih očiju, koje na trenutke 

izgledaju kao da su dizajnirane u 

Benetonu.“ („Globus“)

JOVAN DIVJAK, general Armije 

Bosne i Hercegovine: „Nema razlike 

između nacionalista  – nacionalista je 

nacionalista. Za mene, nacionalista je 

pozitivna ličnost ukoliko se on zalaže za 

zaštitu prava svoga naroda, ali ne 

na uštrb drugog naroda. Ovdje se radi o 

nacional-šovinistima koji su otpočinjali 

i vodili rat da ugroze druge narode.  

To Alija Izetbegović nije radio. Za  

mene je Alija Izetbegović pošten i 

moralan čovjek.“ (Maj 2005. za Radio 

Slobodna Evropa) 

PETER MAAS, novinar: „Naveče, nakon 

večere, a to je bivalo poslije ponoći jer 

su razgovori održavani po balkanskom 

vremenu, Izetbegović bi izašao iz 

hotela da prošeta uz jezero, pustom 

stazom, jer ovo je bila Švajcarska, i u 

11 sati svi su u krevetu. Pratio bi ga 

jedan njegov tjelohranitelj, i da ste ga 

primijetili a da ne znate ko je, osjetili 

biste samilost za njega, tu samotnu 

figuru koja hoda u mraku, polako, 

sagnuta, klimajući glavom. Jadnik, 

pomislili biste, sigurno je u velikoj 

žalosti, mora da mu je nedavno umrla 

žena. Na neki način to bi bilo tačno, 

jer Izetbegović je za Bosnu bio vezan 

kao muž za ženu.” (Iz knjige „Ljubi 

bližnjega svoga“) 

 

RICHARD HOLBROOKE, američki 

diplomat: „Mislim da ova zemlja 

danas ne bi postojala da nije bilo 

Izetbegovića. Svi ljudi prave greške, 

pa i on, ali ponavljam, da nije bilo 

njega, ne bi bilo Bosne i Hercegovine. 

To je i Milošević kazao u Daytonu. On 

je rekao da je Izetbegović pobijedio. 

Nakon višednevnih teških pregovora, 

Milošević je pristao da se Sarajevo 

preda Federaciji. Kazao je da je 

Izetbegović zaslužio Sarajevo, jer ga 

nikad nije napuštao. Krajišnik i Buha 

su pobješnjeli na to. Da je Izetbegović 

napustio Sarajevo, Bosna i Hercegovina 

ne bi opstala.“ 

 

FRA PETAR ANĐELOVIĆ, provincijal 

Franjevačke provincije Bosne 

Srebrene: „Aliju Izetbegovića često 

sam susretao. Imao sam dojam da 

silno pati. Jer život mu je dodijelio 

ulogu koja je nadrastala njegove 

snage. No, on se borio i nastojao 

učiniti ono što je bilo moguće. Pritom 

sam naučio poštovati ga, računajući 

s tim da se u životnoj borbi mogu 

načiniti i pogreške. Stoga, dok se 

prisjećamo Alije Izetbegovića, želim da 

mu Svemogući i Svevišnji bude milostiv 

i da ga nagradi za sva njegova poštena 

nastojanja i za sva njegova poštena 

djela koja je tokom života učinio.“

HATIDŽA MEHMEDOVIĆ, „Majke 

enklava Srebrenice i Žepe“: „Moje 

djece nema i ja nemam kome šta 

da se dodvoravam niti da podilazim. 

Godinama su pokušavali da nas 

izmanipuliraju pričom o bošnjačkoj 

krivici i, naravno, krivici Alije 

Izetbegovića za smrt Bošnjaka 

Srebrenice.  To su radili oni koji su 

željeli izjednačiti, takozvane sve tri 

strane i umanjiti krivicu stvarnih 

krivaca za smrt naše djece. Nikada 

na to nisam pristajala, a danas 

najmanje. Alija Izetbegović je bio i 

ostao predsjednik Bošnjaka i moj 

predsjednik i, sigurno je, da nije bilo 

njega i njegovog autoriteta, Bosna bi 

danas bila jedna velika Srebrenica. 

Bošnjaci, kojima je Alija bio ratni 

komandant, za razliku od drugih, 

danas se nemaju čega stidjeti.“



186



187



IZVORI FOTOGRAFIJA 

Amel Emrić: na stranicama 84, 85, 94, 141, 142, 146, 147, 149, 
168, 169, 174, 175

Danilo Krstanović: na stranicama 2, 98, 123, 151, 177, 178, 180, 
182, 183, 184, 186

Milomir Kovačević – Strašni: na stranicama 44, 45, 46, 47, 48 gore, 
49 gore, 61, 62, 65

Tarik Samarah: 135, 136, 137, 138, 139, 157 lijevo, 158 gore i 
centar, 163

Hidajet Delić: na stranicama 52, 53, 54, 55, 113, 118 gore

„Avaz“, foto-arhiv: na stranicama 83, 87, 101, 112, 120, 121 gore

„Oslobođenje“, foto-arhiv: na stranicama 40, 50, 51, 54 dolje, 60, 
70, 176

Arhiva porodice Izetbegović: na stranicama 4, 5, 6, 7, 8, 11, 12, 13, 
14, 15, 18, 20, 21, 22, 23, 24, 25, 26, 27, 30, 32, 33, 48 dolje, 56, 
57, 58, 66 dolje, 69, 72, 73 gore, 74, 79 dolje, 80, 81 dolje, 86, 92, 
102, 103, 125, 126, 127 dolje, 128, 132, 133, 140, 152, 154, 155, 157

Reuters: na stranicama 66, 76, 91, 104, 108, 109, 118 dolje, 119, 
122, 124, 150, 151, 156, 170, 172, 178, 182, 183, 184

„SDA“, foto-arhiv: na  stranicama 36, 38, 39, 97, 116, 117, 134, 135, 
136, 137, 138, 139, 159, 160, 163

Alexis Duclos: na stranicama 77, 78, 79 gore, 81 gore

Vizuelni arhiv Direkcije za komunikacije Predsjedništva Republike 
Turske: na stranicama 129, 130, 131

Foto-arhiv Agencije Anadolija: na stranici 181

Yeni Şafak Gazetesi: na stranici 128 

Osman Topčagić: na stranici 158 dolje

William J. Clinton Presidential Library: na stranici 90

Foto-arhiv Centra za mir Mostar: na stranici 127 gore

JU „Historijski arhiv Sarajevo“: na stranici 157 dolje desno

Nijedan dio ove knjige ne smije se umnožavati, fotokopirati niti 
na bilo koji način reproducirati bez odobrenja Izdavača.

ZAHVALJUJEMO za 2. izdanje: 
Ajetu Arifiju, Zijadu Gafiću, Nihadu Kreševljakoviću, Turskoj 
agenciji za saradnju i koordinaciju – TİKA, JU „Memorijalni 
centar Sarajevo“ i Ahmedu Kulaniću, Bakiru Izetbegoviću i 
porodici Izetbegović, Amelu Emriću, Milomiru Kovačeviću – 
Strašnom, Renati Krstanović, Tariku Samarahu, Almi Pašić, 
Alexisu Duclosu, Safetu Oručeviću, Osmanu Topčagiću, 
Mukeremi Numić, Centrali SDA, Foto-arhivu „Oslobođenja“, 
Foto-arhivu „Dnevnog avaza“, JU „Historijski arhiv Sarajevo“, 
Media centru, Foto arhivu Centra za mir Mostar, U.G. „Videoarhiv 
Sarajevo“, Udruženju veterana Odreda policije „Bosna“

Izdavanje ove fotomonografije omogućila je TİKA povodom 
obilježavanja 100 godina od rođenja Alije Izetbegovića

